
	№
	Хэрэгжүүлэх ажил үйлчилгээ
	Биелэлт
	Хувь

	           ГУРАВ. БАЙГАЛЬ ОРЧНЫ БОДЛОГО

	Зорилт 6.  Байгаль орчныг хамгаалах, нөөц баялгийг нөхөн сэргээх, зохистой ашиглахад төрийн болон төрийн бус байгууллага, аж ахуйн нэгж, нийт иргэдийн идэвхитэй оролцоог нэмэгдүүлж хамтран ажиллах нөхцөлийг бүрдүүлэх:

	6.1
	Хувиараа ашигт малтмал олборлогчдын  үйл ажиллагаагаар эвдэрч нөхөн сэргээгдэлгүй орхигдсон газрыг мэргэжлийн байгууллагын оролцоотойгоор техникийн нөхөн сэргээлт хийлгэнэ.
	       Хувиараа ашигт малтмал олборлогч иргэдийн үйл ажиллагааны улмаас эвдрэлд орж орхигдсон Есөнбулаг сумын Шаврын голын Зүрх толгойн урд салаа болон хойд сайрт нийт 10 га газарт техникийн нөхөн сэргээлтийн ажлыг Ховд аймгийн “Мөнхбаян –Эрдэнэ” ХХК /мэргэжлийн байгууллага/-иар гүйцэтгүүлж аймгийн Засаг даргын захирамжаар батлагдсан ажлын хэсэг хүлээн авч акт, дүгнэлт үйлдлээ. 

         Мөн Азийн сангийн “Байгаль орчныг хамгаалахад талуудын оролцоог нэмэгдүүлэх нь II” төслийн хүрээнд Есөнбулаг сумын Шаврын голын Зүрх толгойн урд салаанд 10,11 га, Майхны хуруунд 22.74 га нийт 32,85 газарт загвар нөхөн сэргээлтийг бичил уурхайн чиглэлээр байгуулагдсан “Газар шороо ард түмний баялаг” ТББ, “Вантайж” ТББ, “Баян рашаант нутаг”ТББ –уудтай гэрээ байгуулан техникийн болон биологийн нөхөн сэргээлтийг хийлгэлээ.

          Ингэснээр аймгийн хэмжээнд нийт 42,85 га газарт нөхөн сэргээлт хийлгээд байна.  
	100

	6.2
	Дарив, Бигэр, Тайшир, Жаргалан, Чандмань сумдад орон нутгийн төсвөөр, бусад сумдад төсөл хөтөлбөрийн шугамаар рашаан, булаг шандны эхийг хамгаалж, тохижуулах ажлыг хийж гүйцэтгэнэ.
	          Байгаль хамгаалах нөхөн сэргээх арга хэмжээний зардлаар  Дарив, Жаргалан, Тайшир, Чандмань, Бигэр сумуудад тус бүр нэг, нийт 5 булаг шандны эхийг хамгаалж тохижуулахаар шийдвэрлэн байгаль хамгаалах иргэдийн нөхөрлөл, төрийн бус байгууллага, малчны бүлгүүдтэй гэрээ байгуулан ажлын явцын хяналтыг тогтмол хийн гүйцэтгүүллээ. Энэхүү ажлын гүйцэтгэлийг хүлээн авах аймгийн Засаг даргын 2014 оны А/488 тоот захирамжаар томилогдсон ажлын хэсэг дээрх 5 сумд 2014 оны 10 дугаар сарын 15-19 хооронд ажилласан. 

      Ажлын хэсэг дээрх ажлыг гүйцэтгэлд дараах үнэлэлтийг өгч ажилласан байна. Үүнд:

 Тайшир сумын Хуримт  багийн Хуримтын эх булгийг хамгаалсан  ”Номгон” байгаль хамгаалах нөхөрлөл, Жаргалан сумын Тээл багийн Шонхорын булгийн эхийг хамгаалсан “Зөв эргүүлэг малчдын холбоо” ТББ нь гэрээт ажлыг гүйцэтгэхдээ техникийн тодорхойлолтын дагуу чанартай сайн материал ашиглан гүйцэтгэсэн учир ажлын гүйцэтгэлийг 90 хувь, Дарив сумын  Дөрөвдүгээр   багийн   Майхны   эхний  булгийн эхийг хамгаалсан “Баянбургас” байгаль хамгаалах иргэдийн нөхөрлөл нь техникийн тодорхойлолт болон гэрээнд заасан зарим ажлыг дутуу хийсэн тул 70 хувь, Чандмань сумын 3 дугаар багийн Талын шанд  булгийн эхийг хамгаалсан “Булгийн эх” бүлгийн гэрээт ажлын гүйцэтгэлийг 70 хувь,  Бигэр сумын Нэгдүгээр багийн Гозгорын булгийн эхийг хамгаалсан “Гозгорынхон” малчны бүлэг нь шаардлага хангахааргүй хийсэн учир ажлын гүйцэтгэлийг 50 хувьтай тус тус дүгнэсэн байна. 

Дээрхээс гадна тус онд орон нутгийн хөгжлийн сангийн хөрөнгө /10.0 сая төгрөг/-өөр Баян–Уул сумд 2 булгийн эх, “Зах зээл ба  Бэлчээрийн менежмент” буюу АPD төслийн хөрөнгө /1.6 сая төгрөг/-өөр Цээл сумд 2 булгийн эхийг хашиж хамгаалах ажил хийгдсэн байна.
	100

	6.3
	Цас борооны усыг хуримтлуулан, хөв цөөрөм, усан сан байгуулах замаар гадаргуугийн усны нөөцийн хуримтлал бий болгоно. 
	      Цогт, Баян-Уул, Эрдэнэ, Төгрөг сумдад хур тундасны усыг хуримтлуулж хөв цөөрөм, усан сан байгуулах ажлын зураг төсвийг  хийлгэсэн. 

      Улсын төсвийн хөрөнгөөр Цогт сумын Тоонотын хоолойд хөв байгуулах ажлын гүйцэтгэгчээр ”Мөнхтооройт” ХХК шалгарч, БОНХЯ болон аймгийн Говь-Алтай аймгийн Засаг даргатай гурвалсан гэрээ байгуулан гүйцэтгэлээ. Тус ажлын гүйцэтгэлийг хүлээж авах эрхийг БОНХЯ-аас Хүйсийн говь-Цэцэг нуурын сав газарт шилжүүлсэнээр энэхүү ажлыг хүлээн авахаар ажиллаж байна.  
      Мөн Зах зээл ба  Бэлчээрийн менежмент буюу АPD төслөөр Цогт сумын Баян-Улаан багт Хуурай сайр, Алтай сумын Бадрал багт  Цахирын эхэнд тус бүр нэг хөв байгуулсан байна.
	100

	6.4
	Усан сан бүхий газрын энгийн хамгаалалтын бүсийн хилийн заагийг тогтоож, тэмдэгжүүлэн хамгаалалтыг сайжруулна. 
	        Усны эх, ундарга, нөөцийг хомсдох, бохирдохоос хамгаалах, хүн амыг үер усны гамшгаас сэргийлэх зорилгоор байгаль хамгаалах нөхөн сэргээх арга хэмжээний зардал/6 сая төгрөг/-аар усны сан бүхий газрын онцгой болон энгийн хамгаалалтын бүс, ус хангамжийн эх үүсвэрийн эрүүл ахуйн бүсийн заагийг тогтоож, бүсийн дэглэмийг мөрдүүлэх ажлыг “Эрхэм таван оргил” хоршоогоор гүйцэтгүүллээ. Энэхүү ажлын хүрээнд Тонхил сумын Зүйлийн гол, Тайшир сумын Завхан гол, Халиун сумын Халиун голуудын энгийн хамгаалалын бүс тогтоож, гол тус  бүрт 3 самбар байршуулан, 3 км газарт гортиг татсан байна. Уг ажлын гүйцэтгэлийг 90 хувьтай дүгнэн хүлээн авлаа.
	100

	6.5
	Ойн зурвас байгуулах ажлыг үргэлжлүүлж заган ой, шинэсэн ойн нөхөн сэргээлтийн ажлыг төсөл хөтөлбөрийн дэмжлэгээр эрчимжүүлнэ. 
	Ногоон хэрэм үндэсний хөтөлбөрийн хүрээнд аймгийн Сум дундын ойн анги нь Байгаль орчин ногоон хөгжлийн яамтай гэрээ байгуулан Тайшир сумын Хуримт багийн нутаг Цахир хясаа гэдэг газар 5 га талбайг хашиж хамгаалан улиас 1500, бургас 2500, нийт 4000 ширхэг тарьц, суулгац тарьсан. Уг ажлын гүйцэтгэлийг аймгийн Засаг даргын 2014 оны А/488 дугаар захирамжаар томилогдсон ажлын хэсэг 81 хувийн амьдралттайгаар хүлээж авсан байна.

          Ойн зурвас байгуулсан ажлын хүрээнд Байгаль хамгаалах нөхөн сэргээх арга хэмжээний зардлаар /5,5 сая төгрөгөөр/ 3 га талбайд ойн зурвас байгуулах ажлыг  “Төгөл шугуй” ХХК аймгийн Байгаль орчны газартай гэрээ байгуулан гүйцэтгэсэн. Энэхүү ажлын хүрээнд  Бигэр сумын Мянгайн голд 3 га талбайд мод үржүүлгийн газар байгуулан, 800 м хамгаалалтын тор татаж хамгаалан, чацаргана, улиас, бургас нийт 1800 ш мод тарьсан байна. Уг ажлын гүйцэтгэлийг аймгийн Засаг даргын 2014 оны А/488 дугаар захирамжаар томилогдсон ажлын хэсэг 90 хувийн амьдралттайгаар хүлээн авлаа.
	100

	6.6
	Гуулин, Бигэр сумын Өөшийн мод үржүүлгийн газарт мөчрөөр, хүлэмжинд үрслүүлгээр тарьц, суулгац ургуулан бэлтгэнэ. 
	            Байгаль хамгаалах нөхөн сэргээх арга хэмжээний зардлаар /7,5 сая төгрөгөөр/ мод үржүүлгийн газарт мөчрөөр, хүлэмжинд үрслүүлгээр тарьц, суулгац ургуулан бэлтгэх ажлыг аймгийн Сум дундын ойн анги Байгаль орчны газартай гэрээ байгуулан гүйцэтгэв. Тус ажлын хүрээнд Дэлгэр сумын Гуулин тосгоны мод үржүүлгийн газрын хүлэмжинд шар хуайс 3000, хайлаас 300 ширхэгийг үрээр, ил талбайд бургас 4500 ширэхгийг мөчрөөр, эх ургамлын талбайд жимсний мод 50 ширхэгийг суулгацаар тарьсан бөгөөд Бигэр сумын Буудай багийн нутаг орших Өөшийн голын мод үржүүлгийн газрын ил талбайд бургас 5000 ширхэгийг мөчрөөр, эх ургамлын талбайд улиас 20, хайлаас 20, бургас 20, шар хуайс 20, чацаргана 50 ширхэгийг суулгацаар тарьсан байна.  Тус ажлын гүйцэтгэлийг аймгийн Засаг даргын 2014 оны А/488 дугаар захирамжаар томилогдсон комисс 92 хувийн амьдралттайгаар хүлээн авсан.  
	100

	6.7
	Ойн хөнөөлт шавьж, өвчний тархалтын голомтыг хязгаарлах, устгах арга хэмжээ зохион байгуулна.
	Ойн хөнөөлт шавж, өвчинтэй тэмцэх ажлын хүрээнд “Ой СХТ”, ШУА биологийн хүрээлэн, аймгийн БОГ, СДОА хамтран Жаргалан сумын нутаг Эрдэнэтолгой, Баянгол, Хустын ам зэрэг газруудад 2000 га ойн талбайд ойн хөнөөлт шавж, өвчний судалгаа хийж 500 га талбайд тархалттай 200 га талбайд тэмцлийн ажил явуулах шаардлагатай болохыг тогтоосон. 

Дээрх судалгааны дүнг үндэслэн “Гранд-Форст” ХХК нь хортонтой тэмцэх ажлыг гүйцэтгэсэн бөгөөд тэмцлын ажлын үр дүн 84 хувьтай хийгдсэн байна. 
	90

	6.8
	Аймгийн хойт бүсийн сумдад ургамлын иж бүрэн судалгаа хийлгэж, мэдээллийн сантай болно.
	Аймгийн хойт бүсийн сумдад ургамлын иж бүрэн судалгаа хийх ажлын гүйцэтгэгчийг Худалдан авах ажиллагааны албанаас тендер зарлан шалгаруулсан. Уг ажлын гүйцэтгэгчээр ШУА-ийн Ботаникийн хүрээлэн шалгарсан бөгөөд аймгийн Байгаль орчны газартай гэрээ байгуулан гүйцэтгэж, урьдчилсан байдлаар судалгааны тайлангаа ирүүлээд байна. Тайлан эцсийн байдлаар нэгтгэгдэж байгаа бөгөөд эцэслэсэн тайлан ирсний дараа энэхүү ажлын гүйцэтгэлийг хүлээж авах юм.
	90

	6.9
	Мазаалай баавгай болон нэн ховор, ховор ан амьтанд био техникийн арга хэмжээ авах, сурталчлах, хамгаалах ажлуудын зохион байгуулалтыг сайжруулна. 
	     Мазаалай баавгай болон нэн ховор, ховор ан амьтанд био техникийн арга хэмжээ авах зорилгоор аймгийн Байгаль орчны газар,  ГИДЦГазрын “А” хэсгийн хамгаалалтын захиргаатай гэрээ байгуулан мазаалай баавгайд 10 тн тэжээл тавих ажлыг гүйцэтгүүлсэн. Уг ажлын хүрээнд Мазаалай баавгайн нэмэлт тэжээлийн 200 кг-ын багтаамж бүхий 11 тэжээлийн цэгт  2 тн тэжээлийг тараан байрлуулсан бөгөөд үлдэгдэл 8 тн тэжээлийг нөөцийн саванд хадгалж цаг үеийн байдлыг харгалзан тараан байрлуулахаар хадгалж байна. 
      Мөн Тайшир сумын Овооно хар, Жаргалан сумын Жаргалант хайрхан, Халиун сумын Хантайширын нуруу буюу аргаль хонь, янгир ямаа, халиун буганы бэлчээр нутагт  8 тн хужир, марааг амьтан хужирсаж хол газар нүүдэл хийн турж эцэх,  эрсдэлд орохоос урьдчилан сэргийлж байршууллаа. 

      Байгалийн амьтан, ургамлын дэлхийн өдөр, Биологийн олон янз байдлын өдрийн хүрээнд иргэд олон нийтэд нэн ховор, ховор амьтдыг сурталчилах, таниулах, хайрлан хамгаалах сэдэл төрүүлэх олон талт арга хэмжээнүүдийг зохион байгуулсан.  

       Мөн аймгийн ОНС музейд ОУ-ын Тахь гурупптэй хамтран тахийн булан нээж, нэн ховор, ховор ан амьтны гэрэл зургийн үзэсгэлэн гаргаж сурталчилсан. 
	100

	6.10
	Аймгийн ан, агнуурын менежментийн төлөвлөгөө боловсруулж, Монгол бөхөнгийн тоо, нөөцийн үнэлгээ хийх, хамгаалалтын хяналтыг сайжруулна. 
	       Шинээр батлагдсан агнуурын менежментийн төлөвлөгөөний загварчиллын дагуу аймгийн агнуурын хэсэгчилсэн менежментийн төлөвлөгөө боловсруулах суурь мэдээллүүдийг цуглуулж уг менежментийн төлөвлөгөөнд оруулах газруудыг сонгох ажлыг хийсэн. 

         Дээрх ажлын дүнд тусгай зориулалтаар гадаадын иргэнд агнуур хийлгэж байсан Цогт, Алтай, Бугат сумдад ажиллаж, сумын ИТХ-ын дарга, Засаг дарга, БОХУБ, байгаль хамгаалагчид, багийн Засаг дарга нар, хэсгийн төлөөлөгчид болон агнуурын бүс нутагт хамрагдах иргэдийг оролцуулсан анхан шатны хэлэлцүүлгийг зохион байгууллаа. Хэлэлцүүлгээр аймгийн агнуурын менежментийн төлөвлөгөөнд тусгуулах санал, цаашид авч хэрэгжүүлэх шаардлагатай ажлуудын талаар хэлэлцсэн. Уг хэлэлцүүлэгүүдээс гарсан саналуудыг нэгтгэн боловсруулж, агнуурын менежментийн төлөвлөгөөний төслийн хэлэлцүүлгийг дээрх сумдын удирдагуудыг оролцуулан 2014 оны 11 сард Алтай хотод зохион байгуулахаар бэлтгэл ажил хийгдэж байна.
	90

	6.11
	Цаг агаарт зориудаар нөлөөлөх аргаар хур тунадасны хэмжээг нэмэгдүүлж, бэлчээрийн гарцыг сайжруулах зорилгоор борооны пуужин нийлүүлнэ. 
	БНХАУлсын нийлүүлэгч компанид бороожуулагч пуужин 90 ширхэг, газрын генератор 250 ширхэгийг худалдан авах хүсэлтээ хүргүүлэн захиалга өгсөн. Гэвч 2014 онд Монголд пуужин нийлүүлэхгүй болсон гэсэн хариу ирүүлсэн бөгөөд энэхүү ажлыг төсвийн тодотголоор хасуулах саналаа хүргүүлээд байна. /тасарсан/

	2.1
	Байгалийн нөөц ашиглан томоохон үйлдвэрлэл, үйлчилгээ эрхэлж буй Таяннуурын төмрийн хүдрийн уурхай,  Хөх сэрхийн алтын  уурхай, Хөвбулгийн нүүрсний уурхайн аж ахуйн нэгжүүдэд байгаль орчны аудитыг хийлгэж, байгаль орчин үзүүлэх сөрөг нөлөөлийг тодорхойлно.
	        Аймгийн хэмжээнд байгалийн баялаг ашиглан үйлдвэрлэл үйлчилгээ эрхлэж буй байгаль орчны аудит хийлгэх шаардлагатай аж ахуйн нэгжүүдийн судалгааг гаргаж БОНХЯ-нд хүргүүлсэн.

         Мөн Байгаль орчны газраас “Байгаль орчныг хамгаалах тухай хууль”- д заасны дагуу байгаль орчны аудитыг хуулийн хугацаанд багтаан мэргэжлийн байгууллагаар хийж гүйцэтгүүлэх тухай албан бичгийг “Таян нуур” төмрийн хүдрийн уурхай, “Хөх сэрх-1,2” алтны уурхай, Зээгт, Хөв булгийн нүүрсний уурхайнууд, Улаан боом УЦС-д  хүргүүлээд байна.

       Дээрхи аж ахуйн нэгжүүдээс “Таян нуур” төмрийн хүдрийн уурхайн үйл ажиллагаанд байгаль орчны аудит хийх ажлыг  “Бадамлаг” ХХК гүйцэтгэж байгаа бөгөөд Зээгтийн нүүрсний уурхайд байгаль орчны аудит хийх ажлын гүйцэтгэгчийг сонгон шалгаруулах ажил хийгдэж байна.  

	2.2
	Аймгийн төвд болон уул уурхайн компаниудад ашиглагдаж байгаа гүний худгуудыг тоолууржуулж, усны хэрэглээг хянах боломжийг бүрдүүлнэ.
	         Аймгийн төвд болон сумдад ус ашиглан үйл ажиллагаа явуулж байгаа аж ахуйн нэгж, уул уурхайн компаниудад ашиглагдаж байгаа гүний худгуудыг тоолууржуулж, усны хэрэглээг хянах зорилгоор ус ашиглагч байгууллагуудын судалгааг  авахаар 18 сумд албан бичиг хүргүүлсэнээр одоогийн байдлаар 67 ус ашиглагчийн судалгаа ирсэн  байна.

Судалгааны дүнгээс харахад усны тоолууртай  5, гадаргын ус ашигладаг 26, сумын төвийн худгаас зөөвөрлөн ашигладаг 18, тоолуургүй 9 аж ахуйн нэгж байна. Дээрх усны тоолуургүй 9 аж ахуйн нэгж, байгууллагад Байгаль орчны газраас хүйтэн усны тоолуур тавиулж үйл ажиллагаагаа явуулах тухай мэдэгдлийг хүргүүлээд байна. 

 Мөн тус онд шинэ хэрэглэгч 20 аж ахуйн нэгж нэмэгдсэнээс 16 аж ахуйн нэгж, үйлчилгээний газруудад Стандарт хэмжил зүйн газраас усны тоолуурыг  баталгаажуулан суурилуулсан.
 “Алтайн хүдэр” ХХК-ний “Таян нуур” хүдрийн уурхайн ашиглаж байгаа 7 худаг нь бүгд усны тоолууртай бөгөөд тус онд нэг худгийг сэргээн засварлан ашиглалтанд оруулж хүйтэн усны тоолуур суурилуулсан байна.

	2.3
	Байгаль орчинд нөлөөллийн үнэлгээний үйл ажиллагаанд олон нийтийг оролцуулж, мэдээллийн ил тод байдлыг хангах ажлыг эхлүүлнэ.
	Байгаль орчинд нөлөөлөх байдлын үнэлгээний тухай хууль шинэчлэн батлагдсантай холбогдон гарсан дүрэм, журмуудыг танилцуулах, хэрэгжилтийг хангах зорилгоор орон нутагт байгалийн нөөц баялаг ашиглан үйлдвэрлэл үйлчилгээ эрхлэж буй аж ахуйн нэгж, байгууллагуудын дарга, эрхлэгч, менежер болон  байгаль орчны асуудал хариуцсан албан тушаалтнуудад “Байгаль орчинд нөлөөлөх байдлын  үнэлгээ, аудитын эрх зүйн шинэчлэлийн асуудал” сэдэвт 2 өдрийн сургалтыг 2014 оны 5 дугаар сард зохион байгуулсан. Тус сургалтанд нийт 25 хүн хамрагдсан байна. 
	100


БИЕЛЭЛТИЙГ НЭГТГЭСЭН
МЭРГЭЖИЛТЭН                          М.НАРАНЦАЦРАЛ
ХЯНАСАН 

                                                                                    ДАРГЫН ҮҮРГИЙГ ТҮР 
                                                                                    ОРЛОН ГҮЙЦЭТГЭГЧ                          О.ОДГЭРЭЛ

